
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

PENGOPERASIAN FAKULTI MELALUI PAPAN PEMUKA
PENGURUSAN KEPUTUSAN

Muhammad Farid Muhammad Fathullah, Mohamad Rohaidzat
Mohamed Rashid, Mohd Fairuz Bachok

Pengurusan fakulti memerlukan pelbagai keputusan yang dibuat sama ada oleh
pihak pentadbir mahupun warga yang ditadbir, dengan tujuan memastikan
kelancaran dan keberkesanan operasi. Skop pengoperasian fakulti merangkumi
aspek pengajaran dan pembelajaran, pembangunan modal insan, pengurusan
aset serta fasiliti, kebajikan warga fakulti, dan pelaksanaan perancangan

strategik.

Keputusan yang diambil bukan sahaja memberi kesan langsung kepada
pembuat keputusan, tetapi turut melibatkan pihak berkepentingan lain. Kesan
tersebut boleh bersifat positif, yang memberikan manfaat, atau sebaliknya
negatif, yang boleh menjejaskan kelancaran operasi fakulti. Dalam situasi
tertentu, kesan negatif berpotensi menimbulkan rasa tidak puas hati dalam

kalangan staf, sekali gus menurunkan tahap motivasi bekerja.

Walaupun kepentingan keberkesanan keputusan diakui, kelemahan tetap wujud
apabila keputusan dibuat tanpa merujuk kepada kriteria yang jelas dan

mencukupi. Hal ini terbukti apabila isu yang sama berulang kali dibangkitkan

dalam mesyuarat fakulti. Bagi mengatasi permasalahan ini, sekumpulan

I pensyarah telah membangunkan Papan Pemuka Pengurusan Keputusan atau
dikenali sebagai Tiga-P_(Keputusan). Platform ini direka bentuk untuk
meminimumkan kelemahan dalam proses membuat keputusan, sekali gus

menghasilkan impak positif terhadap pengoperasian fakulti.

Falsafah Tiga-P_(Keputusan) menekankan bahawa keberkesanan keputusan

bergantung kepada rujukan yang mencukupi, jelas, serta diatur secara sistematik.

Sistem ini dilengkapi dengan mekanisme pengaturcaraan input responsif yang

bertindak sebagai sumber sokongan. Selain itu, aliran proses keputusan diperkukuh
melalui penggunaan algoritma kecerdasan buatan (Al) serta rekod pemantauan

yang dapat menilai keberkesanan keputusan setelah dilaksanakan.

Proses pembuatan keputusan turut dibahagikan mengikut kumpulan pengguna, di
mana hanya pengguna yang relevan dibenarkan mengakses proses tertentu. Tiga-
P_(Keputusan) berkebolehan untuk memproses 50 komponen keputusan yang
sering di buat oleh koordinator prasiswazah, ketua bidang, penyelaras, penasihat
akademik, pensyarah, penolong jurutera, pelajar, agensi latihan industri, dan ibu
bapa. Penglibatan menyeluruh ini memastikan keputusan yang dihasilkan lebih

inklusif, holistik, serta berpaksikan keperluan semua pihak berkepentingan.

Penggunaan Tiga-P_(Keputusan) telah terbukti memberikan impak positif, bukan

sahaja kepada warga fakulti secara individu, malah kepada keseluruhan organisasi.

Hal ini membuktikan bahawa input rujukan yang mencukupi serta mekanisme input

yang responsif amat penting dalam menyokong proses membuat keputusan.
Tambahan pula, penerapan teknologi kecerdasan buatan (Al) memperkukuh lagi
keberkesanan pengurusan keputusan. Secara keseluruhannya, Tiga-P_(Keputusan)
berfungsi sebagai platform penyampaian perkhidmatan berasaskan data (data-
driven), yang menyokong proses pembuatan keputusan dengan lebih tepat dan

bersesuaian dengan kehendak fakulti.

PENGURUSAN KEPUTUSAN

KOORDINATOR PRASISWAZAH KETUA BIDANG

